ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2006 ԹՎԱԿԱՆԻ ՄԱՅԻՍԻ 4-Ի №  587-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. Ֆինանսների նախարարություն
	28.10.2024 թ

	
	№ 01/34-3/22509-2024

		«Հայաստանի Հանրապետության կառավարության 2006 թվականի մայիսի 4-ի N 587-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
Նախագծով առաջարկվում է, մասնավորապես՝
-«մուայթայ» ու «խառը մենամարտեր» մարզաձևերը ներառել մարզական կոչում շնորհելու մարզաձևերի ցանկում (համաձայն հիմնավորման՝ նշված փոփոխությունը խթան կհանդիսանա մարզաձևերի տարածման ու զարգացման համար),
-մարզական կոչումների շնորհման փաստաթղթերի ներկայացման ժամկետը սահմանել չորս տարի՝ Որոշմամբ սահմանված երկու ամսվա փոխարեն (համաձայն հիմնավորման՝ նշված փոփոխությամբ մարզական կոչումների շնորհման փաստաթղթերի ներկայացման համար կսահմանվի ավելի իրատեսական ժամկետ):
Վերոհիշյալի կապակցությամբ հարկ է նշել, որ բավարար հիմնավորված չեն Նախագծով իրականացվող փոփոխությունները, մասնավորապես՝ ինչով է պայմանավորված նշված մարզաձևերի ընտրությունը և սահմանված ժամկետը:
Նախագծի հիմնավորմամբ նշված է, որ Նախագծի ընդունմամբ ՀՀ պետական բյուջեում ծախսերի ավելացումներ չեն նախատեսվում:
Այդ կապակցությամբ առաջարկում ենք հիմնավորման մեջ նշել կոնկրետ ծրագրի /միջոցառման/ տնտեսագիտական դասակարգման հոդվածի անվանումը, որի շրջանակներում պետք է իրականացվեն Նախագծի ընդունմամբ պայմանավորված ծախսերը (վկայականների, կրծքանշանների ձեռքբերում):
Բացի այդ, Նախագծի հիմնավորմամբ նշվում է, որ Նախագծի ընդունումը պայմանավորված է «Ֆիզիկական կուլտուրայի և սպորտի մասին» օրենքում փոփոխություններ կատարելու մասին» 2024 թվականի փետրվարի 7-ի ՀՕ-53-Ն օրենքի 1-ին, 2-րդ և 3-րդ հոդվածների կիրարկմամբ, սակայն վերջիններս վերաբերում են հաշմանդամություն ունեցող անձանց  հետ կապված փոփոխություններին: 
Նկատի ունենալով վերոգրյալը՝ առաջարկում ենք Նախագիծը լրամշակել, հաշվի առնելով վերը շարադրված դիտարկումները:
	




[bookmark: _GoBack]Ընդունվել է

	
2.Արդարադատության նախարարություն
	25.11.2024 թ.

	
	№ 01/27.1/47645-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2006 թվականի մայիսի 4-ի  № 587-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի վերաբերյալ
	
	1. «Հայաստանի Հանրապետության կառավարության 2006 թվականի մայիսի 4-ի  № 587-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) նախաբանում որպես լիազորող նորմ է նշված՝ Իրավական ակտերի մասին Հայաստանի Հանրապետության օրենքի 70-րդ հոդվածի 1-ին և 5-րդ մասերի և Հայաստանի Հանրապետության կառավարության 2016 թվականի հունվարի  14-ի № 131-Ն որոշման № 1 հավելվածի 59-րդ կետը:
Այդ առումով հայտնում ենք, որ Իրավական ակտերի մասին օրենքն ուժը կորցրել է 2018 թվականի մարտի 21-ի ՀՕ-180-Ն օրենքի 45-րդ հոդվածով, իսկ Հայաստանի Հանրապետության կառավարության 2016 թվականի հունվարի  14-ի № 131-Ն որոշման № 1 հավելվածի 59-րդ կետը լիազորող նորմ չի հանդիսանում: 
Ուստի նախագծի նախաբանն անհրաժեշտ է խմբագրել՝ նշելով այն օրենքի  դրույթը, որով նախատեսվում է ընդունել ներկայացված նախագիծը: Հիշյալ դիտողությունը բխում է ՀՀ սահմանադրության 6-րդ հոդվածի և «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջներից:
	2.Նախագծի 1-ին կետի 1-ին ենթակետի «ա» պարբերության «կարատե» և «մուայթայ» բառերն անհրաժեշտ է փոխարինել «կարատե,» և «մուայթայ,» բառերով:
	3.Նախագծի 1-ին կետի 1-ին ենթակետի «բ» պարբերությունն անհրաժեշտ է շարադրել հետևյալ խմբագրությամբ. «բ.2-րդ կետի 3-րդ ենթակետը «մարզաձևերում» բառից հետո լրացնել «կամ գրավել է» բառերով, իսկ ենթակետի «ա» և «բ» պարբերություններից հանել «գրավել է» բառերը.»:
	4.Նախագծի հիմնավորման մեջ նշված է, որ նախագծի ընդունումը պայմանավորված է «Ֆիզիկական կուլտուրայի և սպորտի մասին» օրենքում փոփոխություններ կատարելու մասին» 2024 թվականի փետրվարի 7-ի ՀՕ-53-Ն օրենքի 1-ին, 2-րդ և 3-րդ հոդվածների կիրարկմամբ: Այս առումով հայտնում ենք, որ վերջիններս վերաբերում են հաշմանդամություն ունեցող անձանց հետ կապված փոփոխություններին:
	Վերոգրյալի համատեքստում, գտնում ենք անհրաժեշտ է խմբագրել նաև ՀՀ կառավարության 2006 թվականի մայիսի 4-ի  № 587-Ն որոշման 1-ին հավելվածի 6-րդ կետը՝ «հաշմանդամության» և «հաշմանդամների» բառերը համապատասխանեցնելով վերոնշյալ օրենքի պահանջներին:

	



1. Ընդունվել է


















2. Ընդունվել է 


3. Ընդունվել է



4. Ընդունվել է 

	3. ՀՀ Վարչապետի աշխատակազմի պետաիրավական վարչություն
	13.11.2024 թ.

	
	№ 02/11.3/38772-2024

	Խնդրում եմ նախագիծը վարչապետի աշխատակազմ ներկայացնել ՀՀ կառավարության 2021 թվականի փետրվարի 25-ի N 252-Լ որոշման հավելվածի 19-րդ կետի և 20-րդ կետի 4-րդ ենթակետի պահանջներին համապատասխան։


	Ընդունվել է




